
Abstrak

Stellarium merupakan perisian simulasi astronomi yang menunjukkan 
posisi dan pergerakan objek samawi seperti bintang, bulan, planet dan 
sebagainya. Perisian ini boleh digunakan sebagai simulasi sebelum, 
sewaktu dan selepas aktiviti cerapan sebenar dijalankan. Kajian ini 
bertujuan untuk meneliti penggunaan perisian Stellarium dalam 
membantu aktiviti cerapan astronomi, terutama untuk tujuan penentuan 
ibadah umat Islam seperti solat sunat gerhana matahari. Di samping 
itu, kajian ini juga bertujuan untuk mengenal pasti tahap kejituan 
dan kesesuaian simulasi ini bagi kegunaan aktiviti cerapan astrofiqh. 
Bagi mencapai objektif kajian ini, pengumpulan data, temubual dan 
pemerhatian telah dilakukan. Kajian perpustakaan juga dijalankan untuk 
mendapatkan maklumat mengenai fenomena gerhana matahari serta 
informasi berkaitan perisian ini. Pemerhatian dan temubual telah dibuat 

dengan cara lawatan terus ke Palembang, Indonesia untuk mengetahui 
dan merasai sendiri pengalaman gerhana matahari total yang berlaku. 
Hasil kajian mendapati perisian Stellarium amat sesuai dan berguna 
sebagai simulasi kepada cerapan gerhana matahari kerana melaluinya 
kita dapat membuat persediaan awal dan rapi sebelum gerhana matahari 
sebenar berlaku. 

Kata Kunci: Stellarium, Simulasi, Cerapan Astrofiqh, Gerhana Matahari 
Total

1.0 Pengenalan

Fenomena gerhana adalah satu kejadian alam yang istimewa dan unik. 
Fenomena ini merupakan satu daripada tanda-tanda kebesaran dan kehebatan 
Allah SWT meskipun ia jarang-jarang berlaku. Ia disebut dalam firman Allah 
SWT yang bermaksud: 

Dan bulan hilang cahayanya. 
Terdapat dua jenis gerhana iaitu gerhana matahari dan gerhana bulan. Gerhana 

matahari di dalam bahasa arab dikenali sebagai kusuf (الكسوف) yang bermaksud
terlindungnya cahaya matahari sama ada terlin dung itu dalam bentuk juzu’nya 
(sebahagian) mahupun keseluruhan.

Gerhana matahari berlaku apabila bulan berada di antara bumi dan matahari 
serta ketiga-tiganya berada dalam kedudukan yang sejajar ataupun dinamakan sebagai 
konjungsi. Dalam keadaan ini, cahaya matahari tidak sampai ke bumi sebahagian atau 
keseluruhan kerana telah dihalang oleh bulan yang berada di tengah-tengah. Menurut 
Kamus Dewan Edisi Keempat pula, gerhana matahari membawa maksud matahari gelap 
sebahagian atau seluruhnya kerana bulan berada di antara bumi dan matahari.

Di samping itu, gerhana matahari merupakan fenomena yang jarang berlaku 
di atas permukaan bumi bagi sesebuah tempat yang tertentu kerana hanya 
kawasan permukaan bumi yang mana bulan melaluinya sahaja dapat melihat 
keadaan ini. Di bumi, terdapat 4 jenis gerhana matahari yang boleh dicerap iaitu 
gerhana penuh, gerhana cincin, gerhana separa dan gerhana hybrid.



Jurnal Reflektika  109

Vol. 12, No 12, Agustus 2016 M

Gambar 1: Kedudukan matahari, bulan dan bumi sewaktu fenomena gerhana matahari berlaku
Sumber: http://www.plengdut.com/2012/07/proses-terjadinya-gerhana-matahari.html 

Gerhana bulan pula terjadi apabila bumi berada di antara bulan dan matahari serta 
ketiga-tiganya berada dalam kedudukan sejajar. Sewaktu gerhana bulan berlaku, cahaya 
matahari tidak sampai ke bulan sama ada sebahagian atau keseluruhannya kerana telah 
dihalang oleh bumi yang berada di tengah-tengah. Gerhana bulan juga diambil dari 
perkataan bahasa arab iaitu khusuf (الخسوف) bermaksud terlindungnya cahaya bulan
secara juzu’nya yakni sebahagian mahupun keseluruhannya. 

Gambar 2: Kedudukan matahari, bulan dan bumi sewaktu fenomena gerhana bulan berlaku
Sumber: http://www.plengdut.com/2012/07/proses-terjadinya-gerhana-bulan.html 

2.0 Perisian Stellarium

Antara perisian yang mudah diperoleh dan boleh dikatakan lengkap pada 
abad ini ialah Stellarium yang dibenarkan untuk dimuat turun secara percuma. 
Perisian ini amat sesuai bagi mereka yang mula mempelajari astronomi dan 
berhasrat untuk melakukan simulasi dan cerapan maya dalam satu masa 

. Menerusi perisian tersebut, objek samawi boleh dilihat dengan jelas 
dalam bentuk 3D. Tambahan pula, kesan grafik dan resolusinya yang tinggi 
menjadikan objek samawi yang dipaparkan dalam perisian tersebut kelihatan 
sama seperti melihat menggunakan mata kasar, teropong atau teleskop kecil 

 dalam keadaan sebenar. 

Perisian Stellarium telah direka dan dibangunkan oleh seorang juru program 
komputer berbangsa Perancis, Fabien Chereau pada tahun 2011. Antara lain yang 
membantu beliau ialah Robert Spearman, Johannes Gajdosik, Matthew Gates, 
Nigel Kerr dan Johan Meuris. Stellarium telah diketengahkan oleh SourceForge, 
sebuah laman web yang mengurus dan mengendalikan perisian percuma atau 
bersumber terbuka pada bulan Mei tahun 2006 sebagai ‘Projek Terbaik Bulanan’ 

. Pada tahun yang sama juga, Stellarium turut dianugerahkan pingat emas 
menerusi kategori Pendidikan dalam Pertandingan Perisian Percuma Les 
Trophees du Libre.

Di samping itu, Stellarium juga telah diubahsuai dan digunakan dalam Projek 
MeerKAT sebagai paparan langit maya bagi menunjukkan arah kedudukan antenna 
radio teleskop. Kehebatan Stellarium dibuktikan lagi menerusi pengiktirafan oleh 
Ubuntu Software Center pada bulan Disember tahun 2011 dengan memasukkan 
perisian tersebut sebagai satu daripada aplikasi kendaliannya.

Menurut Matthew Gates, Stellarium boleh digunakan sebagai bahan 
pendidikan untuk mengenal objek-objek di langit. Melalui perisian ini, kita boleh 
mengetahui kedudukan matahari, bulan, planet, buruj dan sebagainya. Malahan, 
kita boleh melihat keadaan langit di negara lain pada bila-bila masa. Stellarium 
juga merupakan perisian yang hebat bagi mereka yang mempunyai kekangan 
masa ataupun duit. Ini kerana dengan adanya perisian ini dalam komputer 
sendiri, kita masih lagi boleh belajar dan meneroka alam semesta.

Mochamad Erwin Maulana mengemukakan, Stellarium dapat digunakan 
sebagai media pembelajaran yang dapat dimanfaatkan oleh para guru dalam 
menjelaskan fenomena-fenomena astronomi yang berlaku. Justeru itu, perisian 
Stellarium ini sangat sesuai untuk digunakan sebelum dan ketika membuat aktiviti 
astrofiqh sama ada cerapan, gerhana mahupun pergerakan bintang-bintang. Ini 
kerana perisian ini boleh digunakan di mana sahaja termasuklah sewaktu berada 
di dalam hutan sekalipun. Perisian ini boleh dianjakkan waktunya ke depan 
ataupun ke belakang. 

3.0 Gerhana Matahari Total

Gambar 3: Cincin berlian ataupun diamond ring ketika gerhana 

matahari total berlaku. Sumber: TimeAndDate.com

Gerhana matahari total berlaku apabila cakera bulan dapat menghalang 
sepenuhnya cahaya matahari yang amat terang. Cakera bulan akan kelihatan lebih 
besar dari cakera matahari ketika kedudukan bulan dan matahari berada di posisi 
berdekatan dengan bumi. Fenomena ini boleh berlaku dalam tempoh masa 9 saat 
paling minimum sehingga ke 7 minit 31 saat paling maksimum. Dalam artikel ini 
akan membincangkan tentang fenomena gerhana matahari total yang berlaku di 
Palembang, Indonesia pada 9 Mac 2016. 

4.0 Fenomena Gerhana Matahari Total Di Palembang, Indonesia

Gambar 4: Peta laluan fenomena gerhana matahari total pada 9 Mac 2016.

Sumber: NASA

Pada hari Rabu, 9 Mac 2016 fenomena gerhana matahari total 
boleh dilihat di sebahagian besar kawasan negara jiran Malaysia iaitu 
Indonesia. Matahari merentasi dari Sumatera hingga ke Kepulauan 
Maluku di sebelah timur sebelum ia masuk ke kawasan Lautan Pasifik. 

 Terdapat banyak bandar besar dan utama yang akan mengalami fenomena 
gerhana matahari total ini, antaranya di Palembang, Pulau Belitung, Palangkaraya 
dan Balik Papan. Bandar Ternate menjadi tumpuan utama di kawasan Maluku 
Utara dan di Sulawesi pula, ia akan melalui Bandar yang bernama Palu. Laluan 
keseluruhannya akan melibatkan kawasan Sumatera Selatan dan salah satu 
bandar yang cukup bertuah menikmati fenomena gerhana matahari total adalah 
kota Palembang yang juga merupakan ibu negeri Sumatera Selatan.

 Penyelidik telah pergi ke Palembang, Indonesia bersama penyelia 
dan beberapa orang ahli Persatuan Falak Syari’ Malaysia (PFSM) untuk 
melihat dan merasai sendiri fenomena gerhana matahari total tersebut. 
Fenomena ini bermula sekitar jam 7.00 pagi di Sumatera dan sekitar jam 
10 pagi di Maluku utara. Fenomena ini secara amnya akan berlaku pada 
waktu pagi dan ia berbeza masa pada kawasan yang berlainan. Sebagai 
contoh, jika di Palembang, gerhana matahari total mula berlaku pada 
jam 7:21:45 pagi berbeza dengan di Ternate, iaitu pada jam 9:52:59 pagi. 

 Palembang akan berada di dalam jalur keseluruhan gerhana matahari dalam 
tempoh 1 minit 47 saat. 

Gambar 5: Laluan gerhana matahari total di Palembang, Indonesia.

Sumber: Falak Online

Kota Palembang yang diberi gelaran ‘Venice di Timur’, merupakan bandar 
tertua di Indonesia jika dikaji dari sejarah batu bersurat Kedukan Bukit. 

Kedudukan koordinat bandar Palembang ialah pada latitud 02° 59’ 27” S dan 
longitud 104° 45’ 23” E. Sebagai kota yang pernah menjadi pusat kerajaan 
besar seperti Sriwijaya pada masa lalu, Palembang mempunyai tempat-tempat 
pelancongan menarik yang boleh dikunjungi dan dilawati. Antaranya ialah 
Benteng Kuto Besak, Jambatan Ampera, Masjid Agung Palembang, Masjid 
Cheng Hoo dan Wisma Atlet Jakabaring Palembang.

5.0 Persediaan Sebelum Melakukan Cerapan Gerhana Matahari Total 

Sebelum gerhana matahari total berlaku, para penyelidik telah melakukan 
simulasi gerhana dengan menggunakan perisian Stellarium dan peralatan cerapan 
seperti teleskop dan kamera DSRL. Latihan simulasi dijalankan di Malaysia lagi 
iaitu di Balai Cerap Tn. Syed Kamarulzaman pada 3 Mac 2016, Khamis, jam 
4.20 petang untuk memastikan kemampuan peralatan yang digunakan sebelum 
gerhana sebenar berlaku. Selain itu, pada 8 Mac 2016, Selasa, jam 7.10 pagi 
penyelidik menjalankan simulasi di atas bumbung Hotel Khalifah, Palembang, 
Indonesia menggunakan perisian Stellarium dan kamera DSLR Nikon untuk 
melihat kejituan. 

Gambar 6: Para penyelidik menjalankan simulasi gerhana matahari total
di Balai Cerap Tn. Syed Kamarulzaman pada 3 Mac 2016, Khamis, jam 4.20 petang.

Gambar 7: Para penyelidik melakukan simulasi gerhana matahari total 
di atas bumbung Hotel Khalifah dan juga di Pulau Belitung pada 8 mac 2016.

 5.1 Wawancara Khas sempena Gerhana Matahari Total

Penyelidik di wawancara oleh media massa dari Malaysia dan Indonesia 
berkaitan fenomena gerhana matahari total di Palembang, Indonesia. 

Gambar 8: Penyelidik mengambil bahagian 
dalam wawancara secara langsung dalam 

slot Fikrah TV1 pada 4 Mac 2016, Jumaat 
membicarakan tentang fenomena gerhana 

matahari yang bertajuk ‘Bila Matahari Hilang 
Sinarnya’.

Gambar 9: Penyelidik ditemuramah oleh 
wartawan stesyen TV One Indonesia, Cik Sintya 
Retno Sari di dataran Benteng Kuto Besak pada 

8 Mac 2016.

5.2 Persediaan Memasang Peralatan Sebelum Bermulanya Gerhana 
Matahari 

Pada 9 Mac 2016, sebelum gerhana matahari total berlaku, para penyelidik 
telah mendirisiapkan peralatan seperti teleskop dan kamera untuk cerapan 
gerhana matahari total di atas bumbung Hotel Grand Zuri serta di Pulau Belitung, 
Palembang, Indonesia.

Penyelidik bertukar fikiran dengan astronomi amatur dari negara lain seperti 
New Zealand, Jepun, Amerika dan Indonesia ketika melakukan cerapan gerhana 
matahari total di atas bumbung Hotel Grand Zuri, Palembang, Indonesia pada 
9 Mac 2016, hari Rabu. 

6.0 Simulasi Gerhana Matahari Menggunakan Perisian Stellarium

Untuk kajian cerapan gerhana matahari total yang berlaku di Palembang, 
Indonesia penyelidik telah menggunakan perisian Stellarium simulasi sebelum 
gerhana sebenar berlaku. Kedudukan matahari dilihat dan dikaji menerusi 
perisian ini untuk memastikan tempoh berlakunya fasa-fasa sentuhan antara 
matahari dan bulan. Ini merupakan usaha dan inovasi agar detik-detik fenomena 
gerhana matahari total yang jarang berlaku ini dapat dirakam dan dihayati. Selain 
itu, menerusi simulasi ini juga, boleh diketahui masa bilakah akan kelihatan 
bailey beads dan prominences yang dijangka akan berlaku antara sentuhan kedua 
dan ketiga. Di bawah merupakan rajah-rajah dari perisian Stellarium yang 
menunjukkan data sewaktu fasa gerhana matahari total berlaku.

Gambar 10: Sentuhan Pertama. 
Sumber: Perisian Stellarium 0.14.3

Gambar 11: Suasana sebenar ketika jam 6.21 
pagi di atas bumbung Hotel Grand Zuri, 

Palembang.

Gambar 12: Suasana bertambah gelap 
menandakan gerhana matahari total hampir 

berlaku.

Gambar 13: Sentuhan Kedua
Sumber: Perisian Stellarium 0.14.3

Gambar 14: Gerhana Matahari Total
Sumber: Perisian Stellarium 0.14.3

Gambar 15: Saat maksimum gerhana di mana 
matahari hampir ditutup sepenuhnya oleh bulan.

Gambar 16: Sentuhan Ketiga.
Sumber: Perisian Stellarium 0.14.3

Gambar 17: Suasana ketika bulan meninggalkan 
matahari dan silau mentari mula kelihatan.

Gambar 18: Sentuhan Keempat 
Sumber: Perisian Stellarium 0.14.3

Gambar 19: Suasana kembali seperti biasa 
apabila matahari mula menyinarkan cahayanya 

semula

SENTUHAN PERKARA
WAKTU WIB 

(Waktu Indonesia 
Barat)

KEDUDUKAN 
MATAHARI

1

Saat di mana bermulanya 
gerhana apabila sisi 

Bulan kelihatan di tepi 
matahari. Keadaan ini 
dipanggil sebagai fasa 

gerhana separa (Partial 
Eclipse).

06:20:29.4 WIB

2

Keseluruhan cakera 
matahari telah dilindungi 

oleh bulan dan langit 
kelihatan gelap seperti 

waktu lewat senja.

07:20:48.0 WIB

Gerhana 
Matahari 

Total

Saat di waktu maksimum 
gerhana di mana jika 

waktu keseluruhan fasa 
gerhana penuh ialah 
2 minit, maka waktu 

gerhana penuh ialah pada 
minit ke-1.

07:21:43.8 WIB

3

Keadaan di mana bulan 
sudah mula bergerak 

meninggalkan matahari 
dan silau matahari mula 

kelihatan. Sebahagian 
matahari juga sudah 

boleh dilihat dan ketika 
ini fasa gerhana penuh 
matahari telah tamat.

07:22:39.6 WIB

4

Gerhana telah tamat dan 
keseluruhan jasad bulan 

telah hilang daripada 
matahari. 08:31:25.5 WIB

Rajah 1: Fasa matahari yang dapat dilihat ketika fenomena gerhana matahari total 
berlaku.

07:06 WIB 07:14 WIB 07:18 WIB 07:20 WIB

07:21 WIB 07:21 WIB 07:21 WIB 07:23 WIB

07:23 WIB 07:24 WIB 07:30 WIB
07:36 WIB

07:42 WIB 07:50 WIB 

07:24 WIB

Gambar 20: Keadaan matahari ketika berlakunya fenomena Gerhana Matahari Total 
di Palembang, Indonesia pada 9 Mac 2016. Sumber: Ros Maimunah Haji Yahya 

Zikri, Kamera DSLR Nikon D300s. 

07:18 WIB 07:19 WIB 

07:21 WIB 

07:21 WIB 

07:21 WIB 07:23 WIB 

07:30 WIB 07:42 WIB 07:50 WIB 

08:21 WIB 
07:56 WIB 07:56 WIB 

Gambar 21: Keadaan matahari ketika berlakunya fenomena Gerhana Matahari Total 
di Pulau Belitung, Indonesia pada 9 Mac 2016. Sumber: Mohd Hafiz Safiai.

7.0 Gerhana Matahari Total Dalam Akhbar Tempatan

Menurut Thomas Djamaluddin1, kesan daripada gerhana matahari total 
adalah perubahan suhu. Beliau yang merupakan Kepala Lembaga Pusat 
Penerbangan dan Antariksa Nasional (Lapan) mengatakan bahawa pada pagi 
fenomena tersebut, hangat cahaya matahari masih dapat dirasai. Namun, ketika 
gerhana matahari total berlaku, terdapat perubahan suhu di mana suhu semakin 
menurun. 

Badan Meteorologi Klimatologi dan Geofisika (BMKG) juga mengesan peru-
bahan kelajuan angin ketika gerhana matahari berlaku. Hal ini kerana apabila cahaya 
matahari dilindungi oleh bayang bulan, kelajuan angin menjadi perlahan daripada bi-
asa. Sebagai contoh, kelajuan angin yang normal pada jam 08.00 – 09.00 pagi adalah 
antara 10 – 25 km per jam. Berbeza ketika gerhana matahari total berlaku di mana 
kelajuan angin menjadi perlahan sekitar 10 – 15 km per jam pada waktu yang sama2. 
Perubahan kelajuan angin menjadi pengaruh kepada penurunan suhu. BMKG men-
yatakan bahawa perubahan suhu menurun diikuti dengan penurunan kelajuan angin. 
Angin seperti ‘kekeliruan’ untuk bertiup ketika gerhana matahari total berlaku. Walau 
bagaimanapun, perubahan suhu, kelajuan dan arah angin kembali normal setelah ger-
hana berakhir. 

Selain itu, gerhana matahari total yang berlaku ini juga memberi kesan kepada 
tingkah laku binatang. Berdasarkan hasil kajian Pusat Penelitian Biologi Lembaga Ilmu 
Pengetahuan Indonesia (LIPI) di tempat pembiakan haiwan Cibinong Science Center 
(CSC), Cibinong, Jawa Barat, terdapat beberapa jenis haiwan yang menunjukkan 
tingkah laku abnormal. Sebagai contoh, sekawan burung kelihatan pulang ke sarang 
sewaktu gerhana matahari total berlaku. Hal ini kerana cuaca dan keadaan akan menjadi 
semakin gelap seperti malam. Di bawah merupakan antara beberapa keratan akhbar 
tempatan yang menceritakan tentang reaksi haiwan-haiwan ketika berlakunya gerhana 
matahari total di Palembang, Indonesia pada 9 Mac dahulu serta peristiwa kelahiran 
kembar yang diberi nama ‘Gerhana’ dan ‘Matahari’. 

1 Thomas Djamaluddin, 2016, Dampak untuk Bumi Usai Gerhana Matahari, http://techno.okezone.com/
read/2016/03/09/56/1331483/dampak-untuk-bumi-usai-gerhana-matahari, 9 Mac. 

2 Fatuhri Syabani, 2016, Saat Gerhana Matahari, Angin “Bingung” Tentukan Arah, http://regional.kompas.com/
read/2016/03/09/17010051/Saat.Gerhana.Matahari.Angin.Bingung.Tentukan.Arah., 9 Mac. 

Gambar 22: Keratan akhbar Sriwijaya Post, Khamis, 10 Mac 2016, halaman 13&19.



124  Jurnal Reflektika

Vol. 12, No 12, Agustus 2016 M

Gambar 23: Keratan akhbar Tribun Sumsel, Khamis, 10 Mac 2016, halaman 1&7.

Gambar 24: Keratan akhbar Sumatera Ekspres, Khamis, 10 Mac 2016, halaman 1&9.

8.0 Kesimpulan

Kajian ini mendapati bahawa perisian Stellarium amat sesuai dan berguna 
sebagai bahan sokongan kepada aktiviti cerapan astrofiqh. Kenyataan ini disokong 
dalam penulisan Susiknan Azhari yang bertajuk GMT dan Penyatuan Kalender 
Islam di mana beliau mengatakan bahawa simulasi data yang diperolehi daripada 
perisian Stellarium memang tiada perbezaan dengan data cerapan sebenar ketika 
berlakunya fenomena gerhana matahari total pada 9 Mac 2016 di Palembang, 
Indonesia.3 Di samping itu, melalui perisian ini juga, kita boleh melakukan simulasi 
terlebih dahulu sebelum melakukan cerapan sebenar. Simulasi ini amat penting 
kerana dapat membantu kita dari melakukan kesilapan ketika cerapan sebenar 
dijalankan. Setakat ini version 0.14.3 boleh dimuat turun secara percuma dan ini 
amat membantu para pelajar dan juga ahli astronomi amatur bagi mendapatkan 
sokongan simulasi tanpa kos namun berkualiti tinggi. Sesungguhnya fenomena 
gerhana matahari total di Indonesia ini memberi pengalaman manis dan istimewa 
kerana banyak ilmu dan informasi baru yang para penyelidik dapati. 

